
   No         				          				              «         » «        »   2019թ.


	ԱԲՈՆԵՄԵՆՏԱՅԻՆ ՏՈՄՍԵՐԻ ՏՊԱԳՐՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

   Ղեկավարվելով «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով՝ աբոնեմենտային ծրագրի իրականացման համար տոմսերի տպագրության նպատակով












Հ Ր Ա Մ Ա Յ ՈՒ Մ    Ե Մ

   1. Հաստատել աբոնեմենտային տոմսերի տպագրության ծրագիրը` համաձայն հավելվածի: 
   2. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168 Արվեստների ծրագրի» «11005 Մշակութային միջոցառումների իրականացում» միջոցառման համար Հայաստանի Հանրապետության մշակույթի նախարարությանը (այսուհետ՝ նախարարություն) նախատեսված գումարներից (տող՝ «Աջակցություն մանկապատանեկան միջոցառումներին») հատկացնել 2878.8 (երկու միլիոն ութ հարյուր յոթանասունութ հազար ութ հարյուր) հազար դրամ՝ աբոնեմենտային տոմսերի տպագրության ծախսերն ապահովելու համար:     
     3. Հայաստանի Հանրապետության կրթության, գիտության, մշակույթի և սպորտի նախարարության (այսուհետ՝ նախարարություն) գլխավոր քարտուղարին` սույն հրամանի 2-րդ կետում նշված գումարը հատկացնելու համար, հրամանի ուժի մեջ մտնելու պահից 15-օրյա ժամկետում հաստատել ծախսերի նախահաշիվը և կնքել պայմանագիր (այսուհետ` պայմանագիր) և «Հ. Թումանյանի թանգարան» պետական ոչ առևտրային կազմակերպության հետ: 
4. Նախարարության մշակութային ժառանգության և ժողովրդական արհեստների վարչության պետին՝
	1) հսկողություն իրականացնել պայմանագրի, պայմանագրով սահմանված աշխատանքների կատարման և բովանդակային հաշվետվության ներկայացման ժամկետների կատարման նկատմամբ.
	2) պայմանագրով նախատեսված բովանդակային հաշվետվությունն ստանալուց հետո՝ տասն աշխատանքային օրվա ընթացքում, դրա վերաբերյալ եզրակացությունը տրամադրել նախարարության ֆինանսաբյուջետային վարչությանը.
	3) մինչև պայմանագրի գործողության ժամկետի ավարտը նախարարության գլխավոր քարտուղարի հաստատմանը ներկայացնել պայմանագրով նախատեսված աշխատանքների կատարման վերաբերյալ հանձնման-ընդունման արձանագրության նախագիծը և բովանդակային հաշվետվությունը:
5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ն. Խաչատուրյանին:       

Հավելված N 1
Հայաստանի Հանրապետության կրթության, գիտության, 
մշակույթի և սպորտի  նախարարի 
2019 թվականի
----------ի     N ---------- - Ա 


ԾՐԱԳԻՐ

ԱԲՈՆԵՄԵՆՏԱՅԻՆ ՏՈՄՍԵՐԻ ՏՊԱԳՐՈՒԹՅԱՆ 

1. Ծրագրի բովանդակությունը
  	Ծրագրի իրականացման հիմքում ընկած է մշակույթի և կրթության ընկալումը իբրև մեկ ամբողջություն: Կրթությունը և մշակույթն ու մշակութային դաստիարակությունը փոխկապակցված և զուգահեռ ընթացող գործընթացներ են, ուստի անհրաժեշտ է ապահովել վերջինների սահուն սինթեզումը: Որպես ծրագրի բաղադրիչ` առաջ եկավ դպրոցական աբոնեմենտային համակարգը: Ըստ ծրագրի` ՀՀ կրթության, գիտության, մշակույթի և սպորտի նախարարության և այլ ենթակայությամբ գործող 43 (այդ թվում՝ 21 մասնաճյուղերը)  թանգարաններում, 20 թատրոններում և 14 համերգային կազմակերպություններում 2020 թվականից հանրապետության հանրակրթական դպրոցներում սովորող 386.000 աշակերտների պատշաճ այցելությունն ապահովելու նպատակով անհրաժեշտ է տպագրել աբոնեմենտային տոմսեր:  
Ծրագիրը հնարավորություն է տալիս ՀՀ հանրակրթական բոլոր դպրոցների աշակերտներին ուղեկցող ուսուցիչների հետ այցելել մեկական թատրոն, թանգարան և համերգասրահ:
1. Ծրագրի նպատակը
Մշակութային միջոցառումներին աշակերտների ներգրավվածության բարձրացում, վաղ հասակից մշակութային հաստատություն այցելելու ավանդույթի ձևավորում:

1. Ծրագրի ակնկալվող արդյունքները
Աբոնեմենտային համակարգի շրջանակներում տոմսերի տպագրությունը  հնարավորություն կտա շուրջ 386.000 աշակերտի և ուսուցչի՝ անկախ սոցիալական կարգավիճակից, բնակության վայրից և մշակութային հաստատության հասանելիությունից, մասնակցել իր համայնքի կամ ցանկացած այլ քաղաքի մշակութային միջոցառմանը։ Ծրագիրը կերաշխավորի դպրոցահասակների մշակութային կրթության իրավունքի իրացման նվազագույն հնարավորությունը՝ միաժամանակ մշակութային հաստատություններին ընձեռելով նոր այցելուներ ունենալու և այլ մշակութային օջախների հետ հավասար պայմաններում մրցակցելու` ավելի շատ այցելու ունենալու համար։ 
4. Ծրագիրն իրականացնող կազմակերպության անվանումը
     ՀՀ կրթության, գիտության, մշակույթի և սպորտի նախարարություն, 
     «Հ. Թումանյանի թանգարան» ՊՈԱԿ (386.000 տոմսի տպագրություն)

1. Ծրագրի իրականացման վայրը
     Հայաստանի Հանրապետություն

1. Ծրագրի իրականացման ժամկետները
2020 թվական

1. Ծրագրի շահառուները և ոչ ֆինանսական ցուցանիշները
Շահառուները ՀՀ հանրակրթական դպրոցների աշակերտներն են (386.000):

